
INI A/S-ip, Hluut A/S-ip kiisalu Namminersorlutik Ogartussat illuutaannik
aallaggaataasumik akiliutiginegartartut kattunnegarnissaat pillugu Naalakkersuisut
UPA2019-mut pilersaarusiogqqullugit peqqunegarnissaannik Inatsisartut
aalajangiiffissaattut siunnersuut.

(Inatsisartuni ilaasortaq Aqgaluaq B. Egede, Inuit Atagatigiit)

Akissuteqaat
(Inegarnermut Attaveqaqatigiinnermullu Naalakkersuisoq)

Siullermeernegarnera

Aallarniutigalugu Naalakkersuisut sinnerlugit Inatsisartuni ilaasortaq Aqgaluaq B. Egede
Inuit Atagatigiinneersoq aalajangiiffigisassatut siunnersuutegarneranut qutsavigerusuppara.

Tassunga tunngatillugu ilisimatitsissutiginegarsinnaavoqg, INI A/S aqutsiviummat,
Namminersorlutik Ogartussat kommunillu inissiaataannik aqutsisuusoq. Taamaattumik
inissiat INI A/S-imit aqunnegartut ingerlatseqatigiiffimmit pigineganngillat. Kisiannili Illuut
AJ/S-ip inissianik nammineerluni pigisagarpoq, inissianik aqutsineq Agerskov A/S-imit
isumagineqarluni.

Aningaasanut inatsisini kingullerni Naalakkersuisut Namminersorlutik Ogartussat
inissiaataannik kommuninut tunniussinissamut isumagatiginninniarnissamut Inatsisartunit
piginnaatinneqgarput. Tamatumani pisortat inissiaataat kommuninut katersuutsinniarnegarput,
taamaalillunilu pitsannguiniartogarluni pisariillisaaniartogarlunilu. Taamaalilluni
marlogiusamik aqutsineq pinngitsoornegarsinnaammat.

2017-imi ukiakkut ataatsimiinnermi piginneqatigiilluni inissiat pillugit Inatsisartut inatsisaat
aamma inissianut aningaasalersuisarneq pillugu Inatsisartut inatsisaat akuerinegarput. Ukiaq
manna ataatsimiinnermi sanagateqarluni illulianut taarsigassarsititsisarneq pillugu Inatsisartut
inatsisissaattut siunnersuut suliarinegarpog. Tamanna inegarnermi aagqissuusseqqinnerup
annertunerusup ilagissavaa, tassanilu sulegatigiissitamik pilersitsisogarpoq,
attartortitsisarnermut inatsisissamut nutaamut tunngaviusussanik inassuteqgaatinillu
suliagartussamik.

Suleqatigiissitaq pilersinnegartog aamma inegarnerup siunissami ilusissaanut inassuteqgaatinik
sagqummiussisussaavog. Suleqgatigiissitaq ilaatigut INI A/S-ip piginnittogarnissaanut
siunnersuuteqgartussaavoq inassutegaateqartussaallunilu, taamatullu Illuut A/S-ip
inissiaataanik kommunimut tunniussisogassanersoq inassuteqgaatinik sulegatigiissitaq
sagqummiussisussaavoq.

Suleqatigiissitap inegarnerup siunissami ilusissaa misissuiffigisussaammagu, inegarnerup
ilusissaanut nassuiaammik siunnersuummillu ataatsimoortumik sagqummiussisogareertin-
nagu, INI A/S-ip aamma Illuut A/S-ip kattunnegarnissaat naapertuutinngilag.

Ilisimatitsissutiginegarsinnaavoq, ullumikkut attartortitsinermi isertitat 21%-iisa missaat
aningaasaatinut iluanaarutinut tutsinnegartarmata, 68%-iisa missaat ingerlatsinermut

aserfallatsaaliuinermullu tutsinnegartarmata aammalu 11%-iisa missaat INI A/S-ip
aqutsineranut akiliutinut tutsinnegartarlutik. Namminersorlutik Ogartussat najugagarfiutaanni
2018-imut missingersuutini pilersaarutaasumik piffissalikkamillu aserfallatsaaliuinermut
(PPV) illuartitat 51,2 mio. koruunit missaanniipput.

Kommunit pisortat inissiaataannik attartortittakkanik tamanik piginnittunngortinneqassappata,
kommunit siunissami ilusiliussassamut sulianut akuutinnegarnissaat pingaarutegarpog.
Ullumikkut kommunit aqutsisuunissamik kissaategarnerlutik aammalu kina suliassamik
taassuminnga isumaginnittuussanersoq namminneerlutik aalajangiinissartik
pisinnaatitaaffigaat. Tamatuma aamma siunissami atuunnissaa naatsorsuutiginegarpog.

Taamaattumik siunissami kommunit inissiaataannik aqutsisuusussaq tassaasariaganngilag INI
AJ/S. Taamaattumik suliniutinik ganorluunniit ittunik aallartitsisogannginnerani inegarnerup
siunissami ilusissaata kiisalu inegarnermi aaqqissuusseqginnerup aalajangersarnegarsimanis-
saat Naalakkersuisut pingaartippaat.

Matuma siuliani taanegartut peqqutigalugit siunnersuutip itigartinnegarnissaa Naalakkersui-
sunit inassutiginegarpog.

